
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

HOLATI, TAHLILI VA HARAKAT TAKRIBI 

Annotatsiya. Mazkur maqolada jahon temir yo‘l uchastkalarida qo‘llanilayotgan nazorat-gabarit qurilmalarining 
zamonaviy holati va ularning funksional imkoniyatlari tahlil qilinadi. Sun’iy inshootlarga nogabarit harakat tarkibining 
zarar yetkazishini oldini olish maqsadida harakat tarkibi gabaritlarini aniqlash va nazorat qilish usullarini takomillashtirish 
masalalariga alohida e’tibor qaratilgan. Tadqiqotda harakat tarkibi gabaritlarini aniqlash sezgir infraqizil datchiklar hamda 
o‘qlarni sanash elektron tizimi datchiklari asosida takomillashtirilgan. Harakat tarkibida yuzaga keladigan nogabaritlilik 
holatlarini aniqlash va ularning texnik tavsiflaridan kelib chiqib, nazorat tizimini rivojlantirish usullari ko‘rib chiqilgan. 
Infraqizil datchiklar asosida harakat tarkibi gabaritlarini kompleks nazorat qilish va boshqarish usulini takomillashtirish 
natijasida butun harakat tarkibi bo‘ylab yuzaga kelishi mumkin bo‘lgan barcha nogabaritlilik holatlarini aniqlash imkonini 
beruvchi kompleks yondashuv taklif etilgan.

Kalit so‘zlar: harakat tarkibi, nogabaritlilik, gabarit, nazorat-gabarit qurilmasi, poyezd, stansiya, avtoblokirovka, 
yarimavtoblokirovka, sun’iy inshoot, svetofor, elektr markazlashtirish, infraqizil datchik, metall sim, o‘qlarni sanash 
elektron tizimi.
Abstract. This article analyzes the current state and functional capabilities of clearance control devices used on 
railway sections worldwide. Particular attention is paid to improving methods for determining and monitoring rolling 
stock clearances in order to prevent damage to engineering structures caused by oversized rolling stock. The study 
proposes an enhanced method for determining rolling stock clearances based on sensitive infrared sensors and sensors 
of electronic axle-counting systems. Methods for detecting clearance violations in rolling stock and improving control 
systems based on their technical characteristics are examined. As a result of improving integrated clearance monitoring 
and control methods using infrared sensors, a comprehensive approach is proposed that enables the detection of all 
possible clearance violations along the entire length of the train.

Keywords: rolling stock, clearance violation, clearance, clearance control device, train, station, automatic block system, 
semi-automatic block system, engineering structure, signal, electrical interlocking, infrared sensor, metal wire, electronic 
axle-counting system.
Аннотация. В статье анализируется современное состояние контрольно-габаритных устройств, применяемых 
на железнодорожных участках мира, а также их функциональные возможности. Особое внимание уделяется 
вопросам совершенствования методов определения и контроля габаритов подвижного состава с целью 
предотвращения повреждений искусственных сооружений негабаритным подвижным составом. В исследовании 
предложен усовершенствованный метод определения габаритов подвижного состава на основе чувствительных 
инфракрасных датчиков и датчиков электронной системы счёта осей. Рассматриваются способы выявления 
негабаритных состояний подвижного состава и совершенствования системы контроля с учётом их технических 
характеристик. В результате усовершенствования методов комплексного контроля и управления габаритами 
подвижного состава на основе инфракрасных датчиков предложен подход, позволяющий комплексно выявлять 
все возможные негабаритные ситуации по всей длине поезда.

Ключевые слова: подвижной состав, негабаритность, габарит, контрольно-габаритное устройство, поезд, станция, 
автоблокировка, полуавтоблокировка, искусственное сооружение, светофор, электрическая централизация, 
инфракрасный датчик, металлический провод, электронная система счёта осей.

K I R I S H 
Jahonda temir yo‘l transporti uchastkalaridagi sun’iy inshootlarga talafot yetishining oldini olish hamda 

harakat tarkibining izdan chiqishini aniqlashda uning gabaritlarini nazorat qilish va boshqarish tizimini 
raqamlashtirishga bo‘lgan ehtiyoj keskin ortib bormoqda. Hozirda rivojlangan davlatlarning magistral temir yo‘l 
uchastkalarida harakat tarkibining izdan chiqishi tufayli yuzaga kelgan hodisalar 6,7 foizni, xavfli yuklar bilan 
bog‘liq halokatlar esa 0,2 foizni tashkil etgani sababli infraqizil datchiklar asosida harakat tarkibi gabaritlari 
va izdan chiqishini nazorat qilish tizimini yaratish dolzarb ahamiyat kasb etmoqda. Jumladan, temir yo‘l 
uchastkalarida harakat xavfsizligini oshirish, zamonaviy texnologiyalarni tatbiq etish asosida harakat tarkibi 
gabaritlarini nazorat qilish va boshqarish tizimini raqamlashtirishga alohida e’tibor qaratilmoqda.

Transport turlaridan biri hisoblangan temir yo‘l uchastkalarida poyezdlar harakat xavfsizligini ta’minlash 
muhim va dolzarb masala hisoblanadi. Temir yo‘lda poyezdlar harakat xavfsizligini ta’minlashda lokomotivlar 
va vagonlar, shuningdek ochiq vagonlarga yuklangan yuklar temir yo‘l bo‘ylab qurilgan sun’iy inshootlar va 
qurilmalar hamda yondosh yo‘llar bo‘ylab harakatlanayotgan harakat tarkiblari yonidan sun’iy inshootlarga 
tegib ketmasdan harakatini davom ettirishi lozim [1,2].

O‘zbekiston Respublikasi temir yo‘llaridan texnikaviy foydalanish qoidalarining 3-bobi 27-bandiga asosan: 
“O‘ta katta va mas’uliyatli sun’iy inshootlarning ro‘yxati, ularni nazorat qilish, shuningdek qiyin muhandislik-
geologik sharoitlarda shaklini yo‘qotayotgan tuproq ko‘tarma qismlarini nazorat qilish tartibi ‘O‘zbekiston temir 
yo‘llari’ AJ boshqaruvi raisi tomonidan o‘rnatiladi”, deb belgilangan [4]. Tasdiqlangan ro‘yxatda ko‘rsatilgan 
ko‘priklar va yer osti yo‘llari nazorat-gabarit qurilmalari (NGQ) bilan chegaralanadi, to‘suvchi svetoforlar hamda 
ogohlantirish signal tizimlari bilan jihozlanadi [3].

Hozirgi kunda “O‘zbekiston temir yo‘llari” AJ temir yo‘l uchastkalarida jami 52 ta nazorat-gabarit qurilmasi 
mavjud bo‘lib, ulardan amalda foydalanib kelinmoqda.

Temir yo‘l uchastkalarida harakat tarkibi gabaritini nazorat qilish va aniqlash orqali poyezdlar harakat 
xavfsizligini ishonchli ta’minlash signallashtirish, markazlashtirish va blokirovka (SMB) qurilmalarining aniq 
va tezkor ishlashi orqali amalga oshiriladi. Ayni vaqtda foydalanilayotgan yo‘l va SMB tizimlaridagi qurilma 
elementlarining holatini masofadan tekshirish, qayta tiklash hamda tashxislash imkoniyatining mavjud emasligi 
qurilmalardagi nosozliklar, yuzaga kelgan rad etishlar va buzilishlarni bartaraf etishda inson omiliga – ya’ni 
vagon xo‘jaligi, yo‘l xo‘jaligi hamda signallashtirish va aloqa xo‘jaligi xodimlari ishtirokiga bog‘liq bo‘lib qolmoqda. 
Bu holat esa o‘z navbatida vaqt sarfining ortishiga olib kelmoqda.

M A V Z U G A  O I D  A D A B I Y O T L A R  S H A R H I
Temir yo‘l transportida gabarit nazorati va harakat tarkibining gabaritdan chiqishini aniqlash bo‘yicha 

ilmiy tadqiqotlar asosan kontaktsiz o‘lchash texnologiyalariga tayanadi. Xorijiy adabiyotlarda Germaniyaning 
Fraunhofer Transport Research Center, Rossiyaning VNIIZhT – Temir yo‘l transporti ilmiy-tadqiqot instituti, 
AQShdagi Transportation Technology Center (TTCI) kabi ilmiy markazlar tomonidan infraqizil, lazer va optik 
sensorlarga asoslangan nazorat tizimlarini yaratish bo‘yicha olib borilgan ishlanmalar keng yoritilgan. Ushbu 
markazlar doirasida A. Müller, J. Thompson, S. Kuznetsov, M. Lapshin kabi tadqiqotchilar gabarit nazorat 
qurilmalarining aniqligini oshirishga qaratilgan ilmiy ishlari bilan tanilgan.

Xorijiy olimlarning tadqiqotlarida lazerli skanerlash va yuqori chastotali kameralar yordamida vagon konturini 
aniqlash bo‘yicha samarali algoritmlar taklif etilgan bo‘lsa, mahalliy adabiyotlarda asosan mavjud qurilmalarni 
ishlab chiqarish sharoitiga moslashtirish, ekspluatatsion ishonchlilik hamda o‘lchash aniqligi masalalariga 
e’tibor qaratilgan. Biroq har ikkala yo‘nalishda ham yuklarning dinamik siljishi, turli turdagi vagonlarning o‘ziga 
xos konturlari hamda real vaqt rejimida aniqlikni oshirish masalalarini kompleks integratsiyalashga qaratilgan 
tadqiqotlarning yetarli emasligi ko‘zga tashlanadi.

Mazkur tadqiqot avvalgi ishlardan farqli ravishda mavjud nazorat-gabarit qurilmalarini tizimli tahlil qilish 
bilan birga, ularning kamchiliklarini bartaraf etish, o‘lchash aniqligini oshirish hamda zamonaviy kontaktsiz 
sensorlar asosida harakat tarkibi gabaritlarini aniqlash usullarini takomillashtirishga yo‘naltirilganligi bilan 
ajralib turadi.

T A D Q I Q O T  M E T O D O L O G I YA S I
Tadqiqot metodologiyasi temir yo‘l transportida qo‘llanilayotgan nazorat-gabarit qurilmalarining hozirgi 

texnik holatini, ularning ishlash prinsiplari va o‘lchash usullarini o‘rganishga qaratildi. Buning uchun mavjud 
texnik hujjatlar, normativ talablar, ilmiy adabiyotlar, ishlab chiqaruvchilarning texnik ma’lumotlari hamda tajriba-
sinov natijalari asosida zarur ma’lumotlar yig‘ildi.

Olingan ma’lumotlar taqqoslash, strukturaviy va funksional tahlil usullari orqali qayta ishlanib, amaldagi 
gabarit nazorat qurilmalarining asosiy afzalliklari va kamchiliklari aniqlab chiqildi. Harakat tarkibi gabaritlarini 

aniqlashda qo‘llanilayotgan kontaktli va kontaktsiz usullarning samaradorligi, o‘lchash aniqligi hamda qo‘llash 
sharoitlariga ta’sir etuvchi omillar solishtirma tahlil qilindi.

Tadqiqot davomida o‘lchash xatolarini kamaytirish va gabaritlarni aniqlash jarayonini takomillashtirish 
bo‘yicha taklif etilgan texnik yechimlarni baholashda ekspert baholash va eksperimental tahlil usullaridan 
foydalanildi.

T A H L I L  V A  N A T I J A L A R
“O‘zbekiston temir yo‘llari” AJ temir yo‘l uchastkalarida o‘rnatilgan nazorat-gabarit qurilmalari (NGQ) holati 

ko‘p sonli nosozliklar, buzilishlar va rad etishlar kuzatilayotgan tizimlardan biri sifatida namoyon bo‘lmoqda. 
NGQlarning konstruktiv elementlarini qayta tiklash hamda aniqlangan nosozliklarni bartaraf etish jarayonida 
vagon xo‘jaligi, yo‘l xo‘jaligi, shuningdek signallashtirish va aloqa xo‘jaligi xodimlari ish vaqtining 70 foizigacha 
qismini sarflamoqda. Ushbu muammoning yechimi sifatida raqamli texnologiyalarni, xususan NGQning asosiy 
elementi hisoblangan metall simli nazorat gabarit konturi o‘rniga infraqizil datchiklarni qo‘llash orqali poyezdlar 
harakatining xavfsizligi va ishonchliligini oshirish mumkin.

Temir yo‘l transportida NGQ poyezdlar harakat xavfsizligini ta’minlashda muhim vazifani bajaradi. NGQning 
asosiy vazifasi harakat tarkibining belgilangan gabaritdan chiqib ketmasligini nazorat qilishdan iborat. Nazorat-
gabarit qurilmalari sun’iy inshootlar, daryolar, kanallar, ko‘priklar va tunnellardan oldin o‘rnatiladi [4].

Harakat tarkibini temir yo‘l uchastkalarida joylashgan sun’iy inshootlarga shikast yetkazmasdan stansiyada 
to‘xtatish, axborotni uzatish va qabul qilish usullari asosida sun’iy inshootlarga zarar yetkazish holatlarining 
oldini olishga qaratilgan maxsus tadqiqotlar bugungi kunda dolzarb hisoblanadi. Temir yo‘l qurilmalarining 
va tashilayotgan yuklarning shikastlanishining oldini olish maqsadida harakat tarkibi gabaritini nazorat qilish 
va aniqlashda NGQ tizimini simsiz va muqobil energiya manbalari asosida, shuningdek signallashtirish, 
markazlashtirish va blokirovka (SMB) qurilmalari bilan integratsiyalashgan holda raqamli texnologiyalar asosida 
takomillashtirish hamda ma’lumotlarni uzatish usullarini ishlab chiqish muhim ahamiyat kasb etadi.

Ayni kunda “O‘zbekiston temir yo‘llari” AJ temir yo‘l uchastkalarida foydalanilayotgan NGQlarning 92 foizi 
harakat tarkibi gabaritlarini simli nazorat qilish va boshqarish sxemasi rele asosida qurilgan qurilmalardan 
iborat. NGQning sxematik ko‘rinishi 1-rasmda keltirilgan [5].

1-rasm. NGQ ning sxematik ko‘rinishi

Mavjud NGQ ayrim kamchiliklarga egadir. SMB tizimlaridagi nosozliklarlarni tahlil qilinganda NGQdagi 
nosozliklar asosan gabarit darvozasini nazorat konturini hosil qilgan metall simli o‘tkazgich mahkamlangan 
konstruksiyaning bo‘shab ketishi, tashqi ta’sirlar natijasida metall simli o‘tkazgich o‘rnatilgan metall qismida 
va ob-havoning keskin o‘zgarishi sababli uzilishi hamda uni qayta tiklash uchun ma’lum vaqt sarflanishi, simli 
o‘tkazgichni yangisiga almashtirish [6], releli qurilmalardan foydalanish va ma’lumotlar SBzPu turidagi kabel 
orqali jo‘natilishi raqamli texnologiyalar tizimlarga o‘tishni talab etadi [4,7].

Gabarit konturi vazifasini bajaruvchi metall simli o‘tkazgichning uzilishi hisobiga harakat tarkibida 
gabaritsizlik aniqlangani to‘g‘risidagi ma’lumot markazlashtirish tizimiga kabel aloqa liniyasi orqali uzatiladi 
va natijada stansiya yo‘lida harakat tarkibi to‘xtatiladi. Mazkur nazorat-gabarit qurilmasi (NGQ) faqat bitta 
nogabaritlilik holatini aniqlashga mo‘ljallangan bo‘lib, nogabaritlilik qaysi o‘qqa tegishli vagonda sodir 
bo‘lganligini aniqlash imkoniyatiga ega emas.

Bundan tashqari, ushbu qurilmani elektr tortqili temir yo‘l uchastkalarida qo‘llashda harakat tarkibining 
yuqori qismi gabarit holatini nazorat qilish imkoniyati mavjud emas. Ushbu kamchiliklar temir yo‘l uchastkalarida 
poyezdlar qatnovining o‘tkazuvchanlik xususiyatini pasayishiga olib keladi [5].

Temir yo‘lda harakat tarkibining belgilangan gabaritdan chiqmasdan hamda vagon o‘qlar sonining izdan 
chiqmasdan harakatlanishini ta’minlashdan kelib chiqib, harakat tarkibida gabaritsizlik yoki o‘qlar sonining 
izdan chiqishi holatlari sodir bo‘lganda ularni aniqlash va harakat tarkibini belgilangan joyda to‘xtatish 
maqsadida bir qator gabarit nazorati qurilmalari va usullari taklif etilgan. Jumladan, Rossiya Federatsiyasining 
Baykalbo‘yi temir yo‘llari muhandislari Zapuskalov V.G., Redkin V.I., Yegiazaryan A.V. va boshqalar tomonidan 
taklif etilgan harakat tarkibi yuklarining gabaritsizligini nazorat qiluvchi qurilma quyidagi asosiy elementlardan 
tashkil topgan: P-shaklidagi gabarit darvoza (1), harakat tarkibi mavjudligini aniqlovchi datchik (2), vagonlar 
sonini sanash datchigi (3), beshta harakat tarkibi gabaritini nazorat qiluvchi datchiklar (4-8). Ushbu qurilmada 
optoelektron kanallar darvoza ustunlari bo‘ylab o‘tkazilgan bo‘lib, darvoza maydoni bo‘ylab maksimal darajada 
vagon gabarit konturini shakllantirishni ta’minlaydi. Mazkur tizim infraqizil nurlanish manbai va qabul qilgich 
datchiklarni (9-10) o‘z ichiga oladi [9].

3-rasm. Harakat tarkibi yuklarining gabaritsizligini 
nazorat qiladigan qurilma

          4-rasm. Harakat tarkibi yuklarining gabaritsizligini nazorat 
qiladigan qurilmaning strukturali sxemasi

3-rasmda ko‘rsatilganidek, qo‘shimcha ravishda yuklarning belgilangan tartibga muvofiq yuklanganligini 
tekshirish uchun telekamera (11) va videomagnitofon (15) o‘rnatilgan. Qurilma boshqaruv bloki (12), dasturiy 
ta’minotga ega bo‘lgan ma’lumotlarni qayta ishlash va saqlash vositasi (13) hamda ma’lumotlarni ekranga 
chiqarish uchun indikator bloki (14)dan tashkil topgan. Mazkur qurilma quyidagi kamchiliklarga ega: ko‘p 
sonli inventar elementlardan tashkil topgani va qurilmaning umumiy sxemasi murakkabligi sababli ishonchlilik 
darajasining pastligi; harakat tarkibi mavjudligini aniqlovchi datchikni o‘rnatish uchun alohida qo‘shimcha ustun 
o‘rnatish zarurati; qurilmani qo‘l orqali mexanik harakatga tushirish, yuklarning mustahkam mahkamlanganligi 
va me’yorlarga muvofiq yuklanganligini tekshirish uchun telekamera va videomagnitofondan foydalanish 
harakat tarkibi gabaritini nazorat qilish uchun muhim hisoblanmaydi, aksincha texnik jihatdan qurilmani yanada 
murakkablashtiradi [8].

Ural temir yo‘l transporti davlat universiteti tomonidan 2014-yilda nashr etilgan Yu.M. Kravchenkoning 
“Harakat tarkibi yuklarining nogabaritligini nazorat qiladigan qurilma” nomli ixtiro patenti asosida ishlab chiqilgan 
qurilma vertikal ustunli aylanuvchi elementlardan tashkil topgan bo‘lib, yuklash o‘lchamining konturini hosil 
qiladi va ular bir-biridan mustaqil ravishda o‘rnatiladi. Ushbu qurilmaning asosiy kamchiligi harakatlanuvchi 
elementlarning katta hajmli yuklar bilan mexanik aloqada bo‘lishi natijasida harakat tarkibining tezligini 
cheklashi hamda nogabaritlilikni vizual nazorat qilishdagi ishonchlilik darajasining pastligi bilan izohlanadi [9].

5- rasm. Transport vositalari nogabaritligini nazorat qilish qurilmasi

Rus olimlari A.M. Annenkov, V.I. Bekasov, V.I. Jukov, I.M. Mayorov va M.A. Shevandinlar tomonidan ixtiro 
patenti olingan hamda 1980 yilda Moskva temir yo‘l muhandislari institutida chop etilgan “Transport vositalari 
nogabaritligini nazorat qilish qurilmasi” transport vositalarining harakat jarayonida nogabaritligini aniqlashda 
qo‘llaniladi. Ushbu qurilma oynalar tizimi (1-5), yorug‘lik manbai (6), fotorele (7), selektiv rezonansli kuchaytirgich 
(8), yorug‘lik nuri uzoq vaqt davomida uzilganda signal hosil qiluvchi blok (9), qisqa vaqt davomida uzilganda 
signal hosil qiluvchi blok (10), kontaktlarga ega ijrochi relelar (11, 12; 13, 14), signal chiroqlari (15, 16), svetofor 
zanjirini boshqarish sxemasi (17) hamda yorug‘lik manbai modulyatori (18)dan iborat.

Agar yorug‘lik nurlarining o‘tishiga hech qanday to‘siq bo‘lmasa, modulyator tomonidan modulyatsiyalangan 
yorug‘lik manbaidan chiqqan nur ketma-ket oynalarda aks etib, fotorelega tushadi va natijada modulyatsiyalangan 
chastotaga ega o‘zgaruvchan kuchlanish hosil bo‘ladi. Fotodatchikdan signal mavjud bo‘lgan holatda rele (11) 
qo‘zg‘algan holatda bo‘ladi, rele (12) esa aksincha, toksiz holatda qoladi, buning natijasida signal lampochkalari 
(15, 16) o‘chgan bo‘ladi.

6- rasm. Transport vositalari nogabaritligini nazorat qilish qurilmasinnnig blok sxemasi

Agar hatto qisqa muddatga yorug‘lik nuri uzilsa, qisqa vaqt davomida nur so‘nganida signal hosil qilish bloki 
(10) ichidagi tiristor hisobiga chiqishdagi elektr signal yo‘qoladi, rele (12) kontakti (14)ni va yo‘l signalini uzadi 
(yoki lokomotivning avtomatlashtirilgan signali – LAS kodi o‘zgaradi). Yuk yoki harakat tarkibining nogabaritliligi 
sabab yorug‘lik nuri uzoq vaqt davomida uzilib, rele (11) toksiz holatga kelganda uning kontakti (13) uziladi va 
signal chirog‘i (15) zanjiri uzilishi natijasida yo‘l signali uziladi (yoki lokomotivning avtomatlashtirilgan signali – 
LAS kodi o‘zgaradi). Bu holat harakat tarkibida gabarit buzilishi yuzaga kelganligini bildiradi.

Mazkur qurilmaning asosiy kamchiligi shundaki, gabarit konturini hosil qiluvchi oynalar tizimiga quyosh 
nurlarining tushishi ta’siri hisobga olinmagan. Nogabaritlilik aniqlanganda yo‘l signalining uzilishi yoki LAS 
kodining o‘zgarishi natijasida harakat tarkibining peregonda to‘xtatilishi poyezdlar o‘tkazish qobiliyatiga salbiy 
ta’sir ko‘rsatadi. Shuningdek, blok ichidagi elektron qurilmalarning ishdan chiqish ehtimoli qurilmaning noto‘g‘ri 
ishlashiga olib kelishi mumkin [10].

Jahon temir yo‘llarida qo‘llanilayotgan zamonaviy harakat tarkibi gabaritlarini nazorat qilish tizimlarining 
ishlash tamoyillari, afzalliklari va kamchiliklari o‘rganilib, tahlil qilindi. Qurilmaning ishlashini boshqarish 
va nazorat qilish jarayonlarida inson omilini kamaytirish, harakat tarkibini aniqlash hamda ular haqida 
ogohlantirishda raqamli texnologiyalarga asoslangan qurilmalardan foydalanish zarurligi aniqlandi.

Mavjud nazorat-gabarit qurilmasining (NGQ) nazorat konturi 1,5-2,0 mm diametrli metall simli o‘tkazgichdan 
tashkil topganligi sababli, sim uzilgan taqdirda harakat tarkibida bittadan ortiq nogabaritlilikni aniqlash imkoniyati 
mavjud emas. Nogabaritlilik aniqlangandan so‘ng yo‘l xo‘jaligi xodimlari tomonidan uzilgan simni har safar 
yangisiga almashtirish talab etiladi. Bu jarayonda qo‘shimcha material sarfi yuzaga keladi, natijada iqtisodiy 
xarajatlar va ortiqcha vaqt sarfi ortadi [11].

Gabarit darvozasi konturining simli o‘tkazgichdan hosil qilinganligi sababli elektrlashtirilgan temir yo‘l 
uchastkalarida darvozaning yuqori qismiga simli o‘tkazgich o‘rnatilmaydi. Shu bois harakat tarkibining yuqori 
qismida sodir bo‘ladigan nogabaritlilik holatlari aniqlanmay qoladi [9].

Nazorat-gabarit qurilmalarida yolg‘on nogabaritlilik holatlari ko‘pincha tashqi ta’sirlar va ob-havo sharoiti 
natijasida simli o‘tkazgichlarning zanglashi, elektr tokini yomon o‘tkazishi yoki uzilib ketishi bilan bog‘liq 
nosozliklar sabab yuzaga keladi [4,12].

Avtomatika va telemexanika tizimlariga zamonaviy raqamli texnologiyalarni joriy etish orqali temir yo‘l 
uchastkalarida poyezdlar o‘tkazish qobiliyatini oshirishga erishish mumkin [13]. 6-rasmda infraqizil datchiklar 
asosida ishlab chiqilgan NGQ gabarit darvozasining tuzilmaviy sxemasi keltirilgan.

6-rasm. Infraqizil datchiklar asosida NGQ gabarit darvozasining  tuzilmaviy sxemasi

Kontaktsiz nazorat-gabarit qurilmasining (NGQ) asosiy vazifasi gabarit darvozasiga o‘rnatilgan infraqizil 
datchiklardan olingan ma’lumotlar hamda o‘qlarni sanash elektron tizimi (O‘SET) datchigi yordamida harakat 
tarkibidagi o‘qlar sonini aniqlash orqali temir yo‘l uchastkasida harakatlanayotgan harakat tarkibida nogabaritlilik 
holatini aniqlashdan iborat bo‘lib, olingan ma’lumotlarni elektr markazlashtirish (EM) postiga uzatish va 
qabul qilish uchun mo‘ljallangan. Hozirgi kunda “O‘zbekiston temir yo‘llari” AJ temir yo‘l uchastkalarida 
mahalliylashtirilgan raqamli kontaktsiz NGQ mavjud emas.

Kontaktsiz raqamli NGQlar harakat tarkibida nogabaritlilik holati aniqlanganda qo‘shimcha funksiyalarga 
ega bo‘lib, aniqlangan nosozliklarni tezkor bartaraf etishda temir yo‘l xodimlari uchun bir qator qulayliklarni 
taqdim etadi. Xususan, kontaktsiz raqamli NGQlar nogabaritlilik aniqlanganda vagon xo‘jaligi xodimlari 
faoliyatini sezilarli darajada yengillashtiradi [15,16].

Infraqizil datchiklar yordamida gabarit darvozasi konturini shakllantirish hamda nogabaritlilik holati 
qaysi o‘qqa taalluqli vagonda sodir bo‘lganligini O‘SET datchigi orqali aniqlash imkoniyati mavjud bo‘lib, bu 
nogabaritlilik holatini tezkor bartaraf etishga xizmat qiladi. NGQning nazorat konturi gabarit darvozasini hosil 
qilishda infraqizil nurlanishni uzatuvchi va qabul qiluvchi datchiklardan tashkil topganligi sababli, harakat 
tarkibida nogabaritlilik yuzaga kelganda infraqizil datchiklar orasidagi yorug‘lik nurining uzilishi natijasida ushbu 
holat aniqlanadi.

Harakat tarkibidagi vagonlarda nogabaritlilik yuzaga kelganda, taklif etilayotgan NGQ yordamida ushbu 
holat harakat tarkibining qaysi o‘qida sodir bo‘lganligi O‘SET datchigi orqali aniqlanadi. Mazkur o‘qqa tegishli 
bo‘lgan vagonning qaysi qismida nogabaritlilik mavjudligi esa gabarit darvozasi konturini hosil qilish uchun 
gabarit ustuniga joylashtirilgan beshta infraqizil datchik (A-B, V-G, D-Ye, Yo-J, Z-I) yordamida aniqlanadi. 
Ushbu jarayonlarning barchasi dasturiy ta’minotga ega mikroprotsessorli boshqaruv shkafi orqali bevosita 

va bilvosita nazorat qilinadi hamda boshqariladi. Olingan ma’lumotlar raqamli signallarga aylantirilib, gabarit 
darvozasi ustuniga o‘rnatilgan simsiz aloqa tarmog‘i orqali markazlashtirish postiga uzatiladi.

Temir yo‘l uchastkalarida amalda qo‘llanilayotgan nazorat-gabarit qurilmalarining gabarit chegarasi metall 
simli o‘tkazgichdan tashkil topgan (5-rasm). Taklif etilayotgan infraqizil datchiklar asosidagi harakat tarkibi 
gabaritini va izdan chiqishini nazorat qilish usulida esa nazorat-gabarit qurilmasining nazorat konturi gabarit 
darvozasini hosil qiluvchi infraqizil datchiklardan iborat bo‘ladi. Shu sababli harakat tarkibida nogabaritlilik 
yuzaga kelganda infraqizil datchiklardan chiqadigan yorug‘lik nurining uzilishi natijasida nogabaritlilik holati 
aniqlanadi (6-rasm). Natijada harakat tarkibida yuzaga kelishi mumkin bo‘lgan barcha nogabaritlilik holatlarini, 
shu jumladan elektrlashtirilgan temir yo‘l uchastkalarida harakat tarkibining yuqori qismidagi nogabaritliliklarni 
aniqlash imkoniyati yaratiladi.

X U L O S A  V A  T A K L I F L A R
Harakat tarkibi gabaritini kontaktsiz infraqizil datchiklar orqali kompleks nazorat qilish va boshqarish usulini 

takomillashtirish natijasida tizim butun harakat tarkibi bo‘ylab nogabaritlilik holatlarini kompleks aniqlashni 
ta’minlaydi. Bunda har bir o‘q uchun beshta datchik holatini nazorat qilish ko‘zda tutilgan bo‘lib, vagondagi 
o‘qlar soni ortishi bilan umumiy tekshiruv kombinatsiyalari soni ham oshadi. Bu esa, o‘z navbatida, butun vagon 
bo‘yicha nogabaritlilik holatlarini tezkor aniqlash imkonini beradi.

Harakat tarkibidagi nogabaritlilikning aniq qaysi vagonga to‘g‘ri kelishini o‘qlarni sanashning elektron 
tizimidan foydalangan holda aniqlash asosida, nogabaritlilik holatlari yuzaga kelganda ularni tezkor aniqlash 
imkoniyati yaratiladi. Natijada harakat tarkibining uzunligidan kelib chiqib, stansiya yo‘llarida majburiy to‘xtab 
turish vaqti sezilarli darajada qisqartiriladi.

